
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՍԱՀՄԱՆԱԴՐԱԿԱՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ ՀԱՆՐԱՅԻՆ ՔՆՆԱՐԿՈՒՄՆԵՐԻ ՎԵՐԱԲԵՐՅԱԼ

[bookmark: _GoBack]«Հայաստանի Հանրապետության ընտրական օրենսգրքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերը (այսուհետ՝ Նախագծերի փաթեթ) քննարկելու նպատակով 2023-2024 թվականների ընթացքում կազմակերպվել են հինգ հանրային քննարկումներ Վենետիկի հանձնաժողովի և ԵԱՀԿ-ԺՀՄԻԳ ներկայացուցիչների, պետական մարմինների ներկայացուցիչների և հասարակական կազմակերպությունների հետ: Նախագծերի փաթեթի մշակմանը նախորդել են Ընտրական համակարգերի միջազգային հաստատության (IFES) աջակցությամբ կազմակերպված երկարատև և մանրակրկիտ խորհրդակցություններ ընտրական գործընթացում ներգրավված բազմաթիվ շահագրգիռ հաստատությունների հետ, այդ թվում թեմատիկ քննարկումներ, որոնք անցկացվել 2022 թվականի սեպտեմբեր-հոկտեմբեր և 2023 թվականի հունվար-փետրվար ամիսներին: 
Արդարադատության նախարարության առաջարկով և Ընտրական համակարգերի միջազգային հաստատության (IFES) աջակցությամբ կազմակերպվել են մշակված նախագծերի շուրջ քննարկումներ[footnoteRef:1], որոնք տեղի են ունեցել 2023 թվականի հունիսի 13-ին և 20-ին: [1: .https://www.facebook.com/story.php?story_fbid=640519711449982&id=100064758756352&mibextid=oFDknk&rdid=f6BIkBkm5V0riJa1:] 

Արդարադատության նախարարության ներկայացուցիչները 2023 թվականի սեպտեմբերի 13-ին Արդարադատության նախարարությունում ընդունել են Վենետիկի հանձնաժողովի և ԵԱՀԿ-ԺՀՄԻԳ ներկայացուցիչներին: Հանդիպման[footnoteRef:2] ընթացքում քննարկվել են Նախագծերի փաթեթում առկա առանցքային կարգավորումները:  [2: .https://www.facebook.com/story.php?story_fbid=695319829303303&id=100064758756352&mibextid=oFDknk&rdid=SIw2nDp6zk9uabQJ:] 

2024 թվականի մարտի 25-ին Նախարարության ներկայացուցիչների և  Վենետիկի հանձնաժողովի և ԵԱՀԿ-ԺՀՄԻԳ ներկայացուցիչների միջև տեղի է ունեցել ևս մեկ քննարկում[footnoteRef:3]: Կողմերը քննարկել են 2023թ. հոկտեմբերին ընդունված Վենետիկի հանձնաժողովի և ԵԱՀԿ/ԺՀՄԻԳ-ի համատեղ կարծիքը։  [3: .https://www.facebook.com/story.php?story_fbid=812913794210572&id=100064758756352&mibextid=oFDknk&rdid=wVgdN4iFGbg5YkaN:] 

Ընտրական համակարգերի միջազգային հաստատության (IFES) նախաձեռնությամբ 2024 թվականի մարտի 26-ին կազմակերպվել է քննարկում[footnoteRef:4], որին  մասնակցել են Վենետիկի հանձնաժողովի, Արդարադատության նախարարության, Կենտրոնական ընտրական հանձնաժողովի, Կոռուպցիայի կանխարգելման հանձնաժողովի ներկայացուցիչներ, Ազգային ժողովի պատգամավորներ, ինչպես նաև քաղհասարակության ներկայացուցիչներ:  [4: .https://www.facebook.com/story.php?story_fbid=737724018521252&id=100068509814224&mibextid=oFDknk&rdid=baGeeah7ubGhubbn] 

	Քննարկումների ընթացքում ներկայացվել են Նախագծերի փաթեթով իրականացվող հիմնական բարեփոխումները: Նախագծերի փաթեթի ներկայացումից հետո քննարկումների մասնակիցները հարցուպատասխանի միջոցով ներկայացրել են իրենց դիտարկումները և առաջարկները: Մասնավորապես՝ քննարկվել են արտակարգ և ռազմական դրությունների հայտարարման դեպքերում ընտրությունների կասեցման և դադարեցման, ինչպես նաև դրանց ավարտից հետո, ընտրությունների նշանակման և անցկացման հստակ կառուցակարգերին, հաշմանդամություն ունեցող, տեղաշարժման (հենաշարժական) դժվարություններ ունեցող անձանց ընտրական իրավունքի առավել արդյունավետ իրացմանը, քարոզչական պաստառների և այլ նյութերի, ինչպես նաև քվեարկության արդյունքների վերահաշվարկի վերաբերյալ կարգավորումներին, նախընտրական հիմնադրամների արդյունավետ կառավարման և ֆինանսական վերահսկողության, ինչպես նաև դրանց հետ կապված գործընթացների թափանցիկության ապահովմանն ուղղված նոր կառուցակարգերին և Նախագծերի փաթեթին առնչվող այլ հարցեր: 
